

He rauemi aromatawai ā-roto Hauora 1.4A v1 mō te Paerewa Paetae 91687
TĀ TE ĀKONGA WHĀRANGI

He Rauemi Aromatawai ā-Roto
Paerewa Paetae Hauora 91687: Te whakaahua i te pānga o te whakamahi hangarau ki te hauora o te tangata
Te Kaupapa Ako: Hauora 1.4A v1
Te Ingoa o te Rauemi: Te Rā Whānau
Whiwhinga: 4
Tohutohu mā te Ākonga
Te Horopaki

Kua tukuna e tō hoa he pānui i runga i PukaMata (Facebook). Ko tēnei pānui he pōhiri i ōna hoa ki tōna rā whānau. E tuwhera ana tēnei pānui ki te marea, ahakoa he hoa, he tauhou rānei.
Ko tāu mahi he whakaahua i te pānga o te whakamahi i tēnei hangarau, arā, ko te PukaMata ki tō hoa me te hapori.
Ka aromatawaingia koe i runga anō i tō kaha ki te āta whakaahua i ngā pānga o PukaMata ki te hauora o te tangata.
Hei Mahi

He whakaaro noa iho ēnei hei arahi, hei tauira:

· Whakaahuahia he aha tēnei mea te PukaMata?

· Wānangahia ngā pānga pai, ngā pānga kino hoki o PukaMata.

· Whakaarohia ngā pānga wā roa, pānga wā poto hoki ka puta mai i tēnei pānui PukaMata.
· Whakaarohia te pānga o PukaMata ki te hauora o te tangata, ā-tinana, ā-wairua, ā-whānau, ā-hinengaro, ā-ngākau.

· Whakaarohia ngā pānga tōmua o PukaMata ki te tangata, ki te hapori hoki.
· Whakaarohia ngā pānga o PukaMata ki tō hoa, tōna whānau, tōna iwi me te hapori.
· Whakaarohia te hononga o ngā pānga o te hangarau ki te hauora o te tangata.

	Ka whakaahuahia e te ākonga ngā pānga o te whakamahi i te hangarau ki te hauora o te tangata mā:
· ngā pānga kikino, pānga papai rānei.

· ngā pānga popoto, pānga roroa rānei.
· ngā motika me ngā kawenga o te whakamahi i ngā momo hangarau.
	Ka whakamāramahia e te ākonga ngā pānga o te whakamahi i te hangarau ki te hauora o te tangata mā: 
· Te whakamārama i te pānga o te whakamahinga hangarau ki te ākonga ake.
· Te honohono i aua pānga ki te ākonga ake, ki te tangata kē, ki te hapori whānui hoki.
	Ka āta whakamāramahia e te ākonga ngā pānga o te whakamahi i te hangarau ki te hauora o te tangata mā: 
· Ka āta honohono i aua pānga

ki te ākonga ake, ki tangata kē, ki 

te hāpori whānui hoki.

